
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 2: Кре́пость моя́ и пе́ние мое́ 

Госпо́дь, / и бысть мне во спасе́ние. 

Лик: Кре́пость моя́ и пе́ние мое́ Госпо́дь.... 

Чтец: Наказу́я наказа́ мя Госпо́дь, сме́рти же не 

предаде́ мя. 

Лик: Кре́пость моя́ и пе́ние мое́ Госпо́дь.... 

Чтец: Кре́пость моя́ и пе́ние мое́ Госпо́дь. 

Лик: и бысть мне во спасе́ние. 

Диакон: Прему́дрость. 

 

Чтец: Ко Ефессе́ем посла́ния свята́го Апо́стола Па́вла 

чте́ние. 

И паки диакон: Во́нмем. 

Чтец: Бра́тие, возмога́йте о Го́споде и в держа́ве 

кре́пости Его́, облецы́теся во вся ору́жия Бо́жия, я́ко 

возмощи́ вам ста́ти проти́ву ко́знем диа́вольским, 

я́ко несть на́ша брань к кро́ви и пло́ти, но к нача́лом 

и ко власте́м и к миродержи́телем тмы ве́ка сего́, к 

духово́м зло́бы поднебе́сным. Сего́ ра́ди приими́те 

вся ору́жия Бо́жия, да возмо́жете проти́витися в день 

лют и вся соде́явше ста́ти. Ста́ните у́бо препоя́сани 

чресла́ ва́ша и́стиною, и обо́лкшеся в броня́ пра́вды, 

и обу́вше но́зе во угото́вание благовествова́ния 

ми́ра, над все́ми же восприи́мше щит ве́ры, в не́мже 

возмо́жете вся стре́лы лука́ваго разжже́нныя угаси́ти. 

И шлем спасе́ния восприими́те, и меч духо́вный, и́же 

есть глаго́л Бо́жий.   

 (Зач. 233., Еф.6:10-17) 

Brüder, Werdet stark durch die Kraft und Macht des Herrn! 

Zieht die Rüstung Gottes an, damit ihr den listigen 

Anschlägen des Teufels widerstehen könnt. Denn wir haben 

nicht gegen Menschen aus Fleisch und Blut zu kämpfen, 

sondern gegen die Fürsten und Gewalten, gegen die 

Beherrscher dieser finsteren Welt, gegen die bösen Geister 

des himmlischen Bereichs. Darum legt die Rüstung Gottes 

an, damit ihr am Tag des Unheils standhalten, alles 



vollbringen und den Kampf bestehen könnt. Seid also 

standhaft: Gürtet euch mit Wahrheit, zieht als Panzer die 

Gerechtigkeit an und als Schuhe die Bereitschaft, für das 

Evangelium vom Frieden zu kämpfen. Vor allem greift zum 

Schild des Glaubens! Mit ihm könnt ihr alle feurigen 

Geschosse des Bösen auslöschen. Nehmt den Helm des 

Heils und das Schwert des Geistes, das ist das Wort Gottes. 

Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 2. 

Лик: Аллилу́иа. Аллилу́иа. Аллилу́иа. 

Чтец: Услы́шит тя Госпо́дь в день печа́ли, защи́тит тя 

и́мя Бо́га Иа́ковля. 

Лик: Аллилу́иа. Аллилу́иа. Аллилу́иа. 

Чтец: Го́споди, спаси́ царя́ и услы́ши ны, во́ньже а́ще 

день призове́м Тя. 

Лик: Аллилу́иа. Аллилу́иа. Аллилу́иа. 

 


